
7. የመዘጋጀት ህግ 
ጠፈርተኛው እና አማኙ ቡዝ አልድሪን በሚገባ የተዘጋጀ ክርስቲያን ነበር 

 ከመጽሐፍ ቅዱስዎ ይህንን ጥቅስ ያንብቡ  
ኢሳ 49. 
 
የማስታወሻ ጥቅስዎን ይመልከቱ 
በዓይኔ ፊት የከበርህና የተመሰገንህ ነህና፥ እኔም ወድጄሃለሁና ስለዚህ ሰዎችን ለአንተ አሕዛብንም 
ለነፍስህ እሰጣለሁ። ኢሳ 43.4. 
 
በመቀጠል ስለዚህ ነገር ይነጋገሩ  
በአከባቢህ ስለሚገኙ የሸክላ እና ቀስት ሥራ ባለሙያዎች የሚሰማህን ተወያይ:: 
 
አስቀድሞ መደረግ ያለበት ነገር  
እንድ የሸክላ ሥራ ባለሙያን መጎብኘት የምትችል ከሆነ እና ስለ ሸክላ ስራ ከጅምሩ አንስቶ እስከ 
ፍጻሜው ያለውን ሂደት ለማየት የምትችል ከሆነ ጠይቅ፡፡ሌሎች ጥቂት ቅርንጫፎችን ተመልከት ምን 
አይነት ሂደት እንዳላቸው ሂድና ተመልከት፡፡ 
 
የተጻፈ የዲፕሎማ ስራ  
በዘጸአት፤ጢሞቴዎስ እና ቲቶ ያለውን የባህሪ ሁኔታ ገምግም፤ከዛም በአንድ ገጽ ላይ በዘመናዊው 
አኗኗር አንጻር አብራራቸው፡፡ 
 
ይህንን ጥቅስ ቃል በቃል አሰላስል ፤ኤር 18.1-6. 
 

መሪዎች ይወለዳሉ ወይስ ይሰራሉ? 

ጥሬ እቃ ለሽያጭ ወይም ለፍጆታ ከመቅረቡ በፊት መዘጋጀት እንዳለበት አስበህ ታውቃለህ? ለምሳሌ 
በሙያው የሰለጠኑ ሰዎች እንደሚከተለው ማዘጋጀት ይኖርባቸዋል ~ 
 

 ድንጋይ - ሐውልት እንዲሆን ይዘጋጃል 
 የብረት አፈር- መኪና ለመስራት ይውላል 
 ዛፎች - የቤት ውስጥ መገልገያዎችን ለመስራት ይውላሉ 
 ሱፍ-ኮት ለመስራት ያገለግላል 
 ቆዳ-ጫማ ለመስራት ይውላል  

 
ተፈጥሮአዊውን የእግዚአብሔርን የማዘጋጀት ህግ ማየት ትችላለህ፡፡እንሰሳት ለበጋ ይዘጋጃል፤አፈር 
ለተክል ይዘጋጃል፤እንዲሁም አስቸጋሪ ድንጋዮችን ውኃን በማፍሰስ ለግብርና ሥራ አመቺ እንዲሆኑ 
ይደረጋል፡፡ 
 
እኛ መጀመሪያ በዳንን እና በእግዚአብሔር በተጠራን ጊዜ ጥሬ እቃዎች ነበርን፡፡እግዚአብሔር 
እስኪያዘጋጀን ድረስ ምንም አልነበርንም፡፡የድንጋይ ክምር በሚገባ እስኪዘጋጅና በአግባቡ በምእንድስና 
ጥበብ እስኪዋቀር ድረስ ቤት ሊሆን አይችልም፡፡‘የህያው ድንጋዮች’ ክምር እንኳን በሚገባ እስኪዘጋጅ 
ድረስ መንፈሳዊ ቤት ወይም ቤተክርስቲያን ሊሰሩ አይችሉም፡፡1 ጴጥ 2.5. 

አዝዕርትና አትክልቶች ፍሬ ከመሆናቸው በፊት  

መሪ ይወለዳል፤ዳግም ይወለዳል ይጠራል ደግሞም ይጠራል፤ነገር ግን ኃላፊነት ከመሸከሙና ፍሬ 

ከማፍራቱ በፊት ሁልጊዜ የዝግጅት ጊዜ ይኖረዋል፡፡መሪ ይህንን ጠቃሚ ደረጃ ሊያስወግደው ወይም 
አስፈላጊውን ደረጃ ከመሻገር ይልቅ በራሱ ጊዜ እና በመቀጠልም በእግዚአብሔር ህዝብ ላይ የጎንዮሽ 
ጉዳቶችን ባለመመልከት የአቋራጭ መንገድ ሊጠቀም ይችላል፡፡ 
 

የመዘጋጀት ህግ 

ስርዓትን እና ጥራትን ይወልዳል እንዲሁም የማይረባ ነገርን ያስወግዳል፡፡በመጽሐፍ ቅዱስ ታሪክ ውስጥ 
አንዳንድ ነገሮች መዘጋጀት ነበረባቸው- 
 

 ለእግዚአብሔር መኖሪያ, ዘጸ 15.2, መዝ 107.36,  
 መስዋዕት ለማደሪያው ድንኳን፤ዘኡ 15.3-12; 23.1-2 
 እግዚአብሔርን የሚፈልግ ልብ፤1 ሳሙ 7.3; መዝ 10.17,  
 ለሰለሞን ቤተመቅደስ መስሪያ ቁሳቁስ፤1 ዜና 22.3-14.  
 የመሲኡ መንገድ፤ኢሳ 40.3; 62.10; ማቴ 3.1-3; 11.10. 
 ህዝቡ እግዚአብሔርን እንዲገኘናኝ፤ዘጸ 19.14-15,  
 የጦርነት ቤት፤ምሳ 21.31.  
 የተከበሩ እቃዎች, 2 ጢሞ 2.20-21. 
 የኢየሱስ አካል,ዕብ 10.5. 
 የክርስቶስ ሙሽራ፤ራዕ 19.7; 21.2.  

 
እያንዳንዱ የሰለጠነ የእጅ ባለሙያ የዓመታት የሙያ ስልጠና ያስፈልገዋል፤እንዲሁም ደግሞ የሰለጠኑ 
የእግዚአብሔር ህዝብ መሪዎች ያስፈልጋሉ፡፡ኢያሱ ዓመታትን ከሙሴ ጋር አሳልፏል፤ኤልሳ ዓመታትን 
ከኤሊያስ ጋር አሳልፏል፤ጢሞቴዎስ ደግሞ ዓመታትን ከጳውሎስ ጋር አሳልፏል፡፡ 
 

መሪዎችን እንዴት እናዘጋጃለን ? 

ኢሳ 49.1-6 ወደ እግዚአብሔር የልምምድ ትምህርት ቤት የሚያስገባ በር ነው፡፡ትምህርቱ በሰራኸው 
ቁጥር ፍጻሜን እያገኘ ይሔዳል! ከዩኒቨሪስቲ ልትወጣ ትችላለህ ነገር ግን ከፍጻሜ የሚያደርስህ 
የእግዚአብሔር ትምህርት ቤት ነው:: መዝ 139.7-10. ፈጥነህ ከተማርክ፤ፈጥነህ ትመረቃለህ፤ኢሳያስ 
እግዚአብሔር ለህይወትና ለአገልግሎት እያዘጋጀው እንደሆነ ይተነብያል፡፡ተመሳሳይ ሂደት ለኢሳያስ እና 
ዛሬ ላለነው ለእኛ እውነትኛ ምሳሌ ነው፡፡ 
 

እስቲ ከመንፈስ ቅዱስ ትምህርት ቤት ትምህርቶችን እንመልከት~ 

የህይወት እጣ ፈንታ መጨረሻ ትምህርት  

መሪዎች ከመወለዳቸው በፊት መጠራታቸውንና ወደ ዘላለማዊ መዳረሻቸው እየሄዱ መሆኑን መገንዘብ 
ይኖርባቸዋል፡፡49.1; ገላ 1.15; ኤር 1.5; ኢሳ 9.6; ኤፌ 1.4.  

በሚናገር ህይወት ውስጥ ያለ ትምህርት  

እግዚአብሔር ቃላችንን እንደ ሰይፍ የተሳለ ሊያደርገው በአንደበታችን ይሰራል 

በሸክላ ሰሪው ውስጥ ያለ ትምህርት  

እሱ በእጆቹ ጥላ ውስጥ ሰውሮናል፤49.2, ያ የዋናው የሸክላ ሠሪ ስዕላዊ መግለጫ ነው፡፡ኤር 18.1-4. 
ኢየሱስ የራሱን ቆሰለውን እጆቹን፤እና ምድራዊ ዋና አምስቱን ገንበኛ ‘እጁን’ ይጠቀማል፤ኤፌ 4.11. 
ሸክላው በቅድሚያ መቆፈር፤መፈረካከስና መለያየት እንዳለበት አውቃችኋልን? ሸክላ መታጠብ እና 
በውኃ ውስጥ መዘፍዘፍ አለበት፤ከዛም ይታጠባል፤ውስጡ ይጎደጉዳል፤በቀጭን ሽቦ በሚገባ እየተወዳ 

የአየር ማስገቢያዎችን በማስወገድ ይዘጋጃል;በማሽከርከሪያ ላይ እያንከባለሉ በማድበልበል ቅርጹ 
እንዲመጣ መደረግ ይኖርበታል፡፡እንዲሁም ይዘረጋል፤ቅርጹ እስኪመጣ ድረስ በተደጋጋሚ ተገቢ የሆነ 
ስራ ይከናወናል፡፡ይጠነክር ዘንድ ለብቻው እንዲቀመጥ ይደረጋል፡፡ከዛም በእሳት ይሟሻል! ምናልባት ይሄ 
በአንተ ላይ እየሆነ ያለውን በሚገባ ይገልጻልን?  

በቀስት ሰራተኛ ውስጥ ያለ ትምህርት  

እግዚአብሔር መሪዎችን እንደ ተሳለ ፍላጻ እንዲሆኑ ይፈልጋል፡፡ኢሳ 49.2. አፌንም እንደ ተሳለ ሰይፍ 
አድርጎአል፥ በእጁ ጥላ ሰውሮኛል እንደ ተሳለ ፍላጻም አድርጎኛል፥ በሰገባውም ውስጥ ሽጎኛል።በእነዚያ 
ዘመናት ቀስት ይሰራ የነበረው ሸከራ ከሆነ፤ከጓጎለ፤እና ጠመዝማዛ ከሆነ የግራር እንጨት ነው፤ያ 
ኢየሱስን እንደግል አዳኙ አድርጎ ከመቀበሉ በፊት እንዳለው እንደ ሰው ባህሪ ነው! የፍላጻ ዘንግ 
የሚሰራው በተደጋጋሚ በተላጠ፤በዘይት በለሰለሰ እና በጠነከረ እንጨት ነው፤ያ የሚናገረው ስለ መንፈስ 
ቅዱስ ነው፡፡የቀስቱ ጫፍ ላይ ከመገጠሙ በፊት በማለስለሻ ውስጥ ይለሰልሳል፡፡ይህ በእያንዳንዱ ጊዜ 
ዓላማው ግቡን ይመታ ዘንድ ትክክለኛው ደረጃ ነው፡፡ጫፉ የአገልግሎት ስጦታ ነው፤ነገር ግን ዘንጉ 
የሚወክለው መሪዎችን የሚያነሳው እና የሚጥለው ባሀሪ ነው፤ይህ ለአገልግሎት ዋና መለኪያ ነው፡፡ዘጸ 
18.21, 1 ጢሞ 3, ቲቶ 1.5-9. የእግዚአብሔርን የማስተካከያ ሂደት ተሰምቶህ ያውቃልን? አሁን ያ 
ለምን እንደሆነ ታውቃለህ! 
 

በትዕግስት ውስጥ የምንማረው ትምህርት  

ከዛ ጠንካራ እና ህመም ከበዛበት ስራ አሁን ለመምራት ዝግጁ መሆንን ልታስብ ትችላለህ፤ነገር ግን 
እግዚአብሔር አንተን ከመሸሸጉ በፊት ከሌሎች አዳዲስ ቀስቶች ጋር ሊያላምድህ ይፈልጋል፡፡መደበቅ 
ማለት ከህዝብ እይታ መሰወር ማለት ነው፡፡49.2. ሁሉም የተሳሳቱ ተስፋ የመቁረጥ 
ድርጊቶች፤ተቃውሞች እና ጥገኝነት ሲመጡ ረጅም ጊዜ አይወስዱምና፡፡አንዳንድ ሰዎች "ሁሉም ነገር 
ከንቱ እና ፋይዳ ቢስ ናቸው" ይላሉ፡፡49.4, ነገር ግን ትእግስት እና መታዘዝን የምንማራቸው በተግባር 
ነው፡፡ 
 

የመመረቂያህ ቀን በስተመጨረሻ ይደርሳል 

ለዛ ሁሉ መከራ ሽልማት ይመጣል "ነገር ግን አሁን," ጌታ እንዲህ ይላል" 
አሁንም በእግዚአብሔር ዓይን ከብሬአለሁና፥ አምላኬም ጕልበት ሆኖኛልና ያዕቆብን ወደ እርሱ 
እንድመልስ እስራኤልንም ወደ እርሱ እንድሰበስብ ባሪያ እሆነው ዘንድ ከማኅፀን ጀምሮ የሠራኝ 
እግዚአብሔር እንዲህ ይላል። 
እርሱም፦ የያዕቆብን ነገዶች እንድታስነሣ ከእስራኤልም የዳኑትን እንድትመስል ባሪያዬ ትሆን ዘንድ 
እጅግ ቀላል ነገር ነውና እስከ ምድር ዳር ድረስ መድኃኒት ትሆን ዘንድ ለአሕዛብ ብርሃን አድርጌ 
ሰጥቼሃለሁ ይላል። 
" 49.5-6. በእግዚአብሔር አገልጋይ መሆን ዋጋው መልካም ነው፡፡  
 
ለዓለም የሚደረግ የጸሎት ቤት  
ለፊሊፒንስ ጸልዩ 

Operation World page 448 
70,000,000 የእስያ የደሴት ነዋሪዎች፤አብዛኛዎቹ ካቶሊኮች ናቸው,  

5% ወንጌላውያን አማኞች ናቸው 
የተስፋፋ ድህነት፤ድራማዊ የቤተክርስቲያን እድገት አለ 

